
Pennod 6: Amserol


Chapter 1: Leadership


Matrics 6.1: Mynediad at Wasanaethau Meddygol Cyffredinol 

Cwmpas  
Beth sydd yn y matrics hwn? 
Gofynion Data Gweithgaredd Contract GMC (Cam 1 a 2, prosiectau gwella ansawdd)

Beth sydd ddim yn y matrics hwn? 
Mynediad at ddiagnosteg, gwasanaethau cymunedol neu ofal eilaidd

Cwestiynau Allweddol i'w hystyried ar gyfer y Matrics hwn 
Sut mae'r practis yn dangos ei fod yn dal i gyflawni safonau cam 1, sydd bellach wedi'u hymgorffori yn y Contract GMC?
Sut mae'r practis yn dangos ei fod yn cyflawni safonau cam 2? 
Sut mae'r practis yn dangos ei fod yn defnyddio'r data o'r safonau mynediad i ymdrechu'n barhaus i wella mynediad, neu gynnal safonau uchel?
 
Hunanasesiad ar lefel 1 ar gyfer y matrics hwn 					 
Mae Lefel 1 pob matrics yn darllen fel a ganlyn: - 					 
 
Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os nad ydych yn gallu bodloni'r meini prawf ar gyfer lefel 2. 
 
Beth i'w ddangos i hunanasesu fel lefel 2 ar gyfer y matrics hwn? 
Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto.

 
 
Gallai enghreifftiau (nid rhestr gynhwysfawr) sy’n bodloni hunanasesiad lefel 2 gynnwys: 
Mae Rheolwr y Practis yn argyhoeddedig bod y practis yn bodloni safonau cam 1 sydd bellach wedi'u hymgorffori yng nghontract Unedig y GMC, ac yn datgan hyn ar ddatganiad blynyddol y contract, ond nid yw'n cyflwyno unrhyw dystiolaeth i'r partneriaid, megis rhestrau gwirio neu archwiliadau, nac yn defnyddio'r data i ysgogi trafodaeth ar fynediad.
Mae Rheolwr y Practis a'r uwch aelod o staff yn y dderbynfa yn arddangos yr ffeithlun (gofyniad safonau mynediad 2) yn yr ystafell aros ac ar wefan y practis yn rheolaidd. Maent yn ymwybodol o'r cyfyngiadau data; fodd bynnag ni allant egluro a yw'r niferoedd hyn yn debyg i bractisau cyfagos', neu'n well neu'n waeth, neu a oes angen addasu prosesau’r practis.
Mae'r practis yn adrodd ar nifer y nodiadau ffitrwydd a gyhoeddwyd, ond nid yw tîm y practis yn trafod a yw'r rhif hwn yn briodol i'w boblogaeth, neu a allai defnydd pellach o bresgripsiynu cymdeithasol helpu. 
Mae'r defnydd o negeseuon testun wedi cynyddu yn y practis ac mae rheolwr y practis yn poeni am y gost gynyddol. Fodd bynnag, ni chynhaliwyd dadansoddiad cost a budd i benderfynu a yw hyn yn cynrychioli gwerth da.
Mae'r practis yn cynnal yr arolwg cenedlaethol o brofiad cleifion (25 o holiaduron wedi'u cwblhau fesul 1000 o gleifion cofrestredig o ystod o boblogaeth practis a'u cyfleu trwy ystod o ddulliau) ond nid yw'r canlyniadau'n cael eu crynhoi na'u trafod gyda phartneriaid, ac nid oes cynllun gweithredu wedi'i lunio.
 
Gallai dogfennau i gefnogi enghreifftiau o'r fath gynnwys dogfennu DDdAau, newidiadau i oruchwyliaeth, cofnodion cyfarfodydd a sesiynau dysgu, ac ati. 
 
DS:  Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn? 
 
Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.

Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau. 
 
Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
 Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys: 
Mae'r partneriaid yn derbyn diweddariadau misol o’r ffeithlun, ac mae mynediad yn eitem reolaidd ar yr agenda ar gyfer cyfarfod tîm y practis. Mae yna gynllun gweithredu nawr.
Mae Rheolwr y Practis wedi rhannu'r ffeithlun mynediad, a siart o dwf y defnydd o negeseuon testun dros y flwyddyn ddiwethaf, ynghyd â chostau mewn cyfarfod partneriaid. Mae cofnodion y cyfarfod yn dangos y drafodaeth ar y siart a'r costau, ac mae'r cynllun y cytunwyd arno yn cynnwys gwirio rhifau ffôn symudol ar bob cyfarfyddiad, caniatáu i gleifion ddewis eu hoff ddull o gysylltu, ei gofnodi mewn ffordd safonol yn y cofnod cyfrifiadurol, a defnyddio mwy o negeseuon testun yn hytrach na’r post sydd yn araf, gan eu bod yn rhatach. 
Cwynodd claf nad oedd yn gallu gweld ei hoff feddyg yn yr wythnos nesaf. Ymchwiliwyd i'r gŵyn yn unol â gweithdrefnau Gweithio i Wella. Rhannwyd yr adroddiad gyda'r partneriaid mewn cyfarfod, a nododd fod gan y meddyg teulu amser aros ar gyfer apwyntiad cyntaf a oedd deirgwaith hyd unrhyw feddyg teulu arall. Cytunodd y partneriaid i weithio gyda'r meddyg teulu hwnnw i sicrhau nad oedd gofyn i gleifion ddychwelyd yn ddiangen a bod sgiliau'r tîm ehangach yn cael eu defnyddio.

Gallai dogfennau i gefnogi enghreifftiau o'r fath gynnwys: 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu y practis yn deillio o DDdA. 
Crynodebau o adborth o arolygon staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 
 
Beth fyddai angen i mi ei arddangos i hunanasesu fel lefel 4 ar gyfer y matrics hwn? 
[bookmark: _Hlk161915653][bookmark: _Hlk161923824]Lefel 4: Sicrwydd Sylweddol. Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar 
lefel 2 yn benderfyniad i weithredu newid, ond heb werthusiad 
lefel 3 yn newid ar waith gyda gwerthusiad wedi'i gofnodi 
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 
 
Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys: 
Mae Rheolwr y Practis yn cyflwyno ffeithlun y data mynediad mewn cyfarfodydd partneriaid bob chwarter. Mae'r drafodaeth yn canolbwyntio ar elfen wahanol o'r data bob tro a chytunir ar gynllun gweithredu. Mae rheolwr y practis yn adrodd yn ôl yn y diweddariad chwarterol nesaf ar gynnydd yn erbyn cynlluniau gweithredu, gan gwblhau sawl cylch o fewn blwyddyn.

Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn. 
  


Beth i'w ddangos i hunanasesu fel lefel 5 ar gyfer y matrics hwn? 
[bookmark: _Hlk161915751][bookmark: _Hlk161923845]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydlynydd Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).

Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu'r gwaith gyda chydweithredfa/clwstwr GMC a derbyn adborth gan aelodau, adolygiad cymheiriaid gan bractis arall, neu arolygiad gan gorff swyddogol fel AGIC neu Llais. Dylai'r gwaith eisoes fod wedi bodloni'r gofynion ar gyfer lefel 4 - h.y. mwy nag un cylch dysgu - felly ni fyddai rhannu cylch dysgu heb ei ddatblygu yn cyfrif ar gyfer lefel 5.   	 
  
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys: 
Cyflwynodd y practis, ar ôl cyflawni meini prawf lefel 4, eu prosiect gwella ansawdd mynediad i gydweithredfa’r GMC. Yn benodol, mae rheolwr y practis wedi gweithio gyda phractisau eraill i fod yn gyson wrth geisio tynnu data. Cawsant adborth adeiladol gan gymheiriaid a gwnaethant newidiadau i'r cynlluniau o ganlyniad. 

[bookmark: _Hlk163639688]Canllawiau Cenedlaethol ac adnoddau (rhai dolennau ar gael yn Saesneg yn unig)
https://www.llyw.cymru/sites/default/files/publications/2023-07/cyfarwyddyd-ar-gyfer-y-ymrwymiad-ir-mynediad-am-gwasanaethau-meddygol-cyffredinol-2023-i-2024-i.pdf
Porth Gwybodaeth Gofal Sylfaenol
 
Dogfennau enghreifftiol a gyflwynwyd gan bractisau yng Nghymru 

